
Hyrje

Metodologjia
  
Përmbledhje ekzekutive

Trajtimi i rasteve të të dënuarve për terrorizëm nga Shërbimi Korrektues

Lirimi me kusht i të dënuarve për terrorizëm

Mbikëqyrja e të dënuarve për terrorizëm pas lirimit me kusht

Analiza e rasteve individuale

Rekomandime

Në dosjet e analizuara nuk figuron asnjë rast ku seancat psikologjike kanë qenë të 
obliguara e as të rekomanduara gjatë tërë periudhës sprovuese. Përderisa janë në 
institucionet korrektuese, subjektet kanë në vullnetin e tyre mundësinë e ndjekjes së 
trajtimeve psikologjike dhe psikiatrike. 

Nga dosjet e analizuara rezulton se gjatë periudhës sprovuese subjektet nuk kanë 
ndjekur ndonjë trajtim të tillë teksa në rastet e subjekteve të dënuara për terrorizëm 
trajtimet e tilla do të kishin rëndësi jetike për mirëqenien dhe shëndetin e subjekteve 
por edhe për të vlerësuar në mënyrë profesionale procesin e rehabilitimit dhe 
riintegrimit të këtyre subjekteve. 

Sipas dosjeve të analizuara, qëndrueshmëria ekonomike e të liruarve me kusht nuk 
përbën një element të rëndësishëm në sytë e Panelit për lirim me kusht. Kjo 
evidentohet me faktin se në momentin e lirimit me kusht të një të dënuari për 
terrorizëm, Paneli nuk i kushton rëndësi specifike dhe nuk e shtjellon këtë kriter e pastaj 
as SHSK nuk e obligon subjektin që të lidhë kontratë pune apo të paktën nuk 
përfshihen në procesin e punësimit apo krijimit të mirëqenies ekonomike për të liruarin. 
Kjo vlen për periudhën sprovuese si dhe pas përfundimit të kësaj periudhe. 

Nga rastet individuale të analizuara nga BIRN është gjetur se vetëm një prej të liruarve 
me kusht evidentohet të jetë punësuar pas përfundimit të periudhës sprovuese. Bëhet 
�alë për të liruarin me kusht B.U., i cili është punësuar në një biznes familjar dhe atë 
gjatë periudhës sprovuese. Rasti tjetër, A.S., rezulton të ketë tentuar të punësohet por 
që nuk ka arritur për shkak të pandemisë. 

Mungesa e të dhënave specifike në raportet përfundimtare 

Mangësitë në monitorimin e procesit të sprovës 

Monitorimi i personave të liruar me kusht gjatë periudhës sprovuese është tejet i 
kufizuar si rezultat i mungesës së pajisjeve të specializuara teknologjike për përcjelljen 
e këtyre personave. 

Përcjellja e personave gjatë kësaj periudhe kufizohet vetëm në takime 
bashkëbiseduese mes të liruarit me kusht me zyrtarin sprovues, ndërsa jashtë këtij 
takimi SHSK nuk posedon metoda të vëzhgimit të personit të liruar dhe mbi të gjitha 
nuk posedon pajisje teknologjike të avancuara për përcjellje të subjekteve, çka do të 
lehtësonte procesin e mbikëqyrjes dhe njëkohësisht do të përmirësonte cilësinë e 
mbikëqyrjes dhe do të ndikonte në cilësinë e gjithmbarshme të procesit të rehabilitimit 
dhe riintegrimit të të dënuarve për terrorizëm duke pasur parasysh rrezikshmërinë e 
lartë të këtyre subjekteve dhe natyrën specifike të veprës për të cilën ata janë dënuar. 

Takimet individuale me subjektet, duke e qenë e vetmja formë e monitorimit të 
rrjedhës së periudhës sprovuese, kufizohen në bashkëbisedimin mes të liruarit dhe 
zyrtarit. Kjo evidenton mungesë të theksuar të resurseve që shfrytëzohen nga SHSK 
për të krijuar një pasqyrë të qartë të asaj se si po rrjedh periudha sprovuese, duke e 
marrë të mirëqenë atë se çfarë thotë vetë i liruari, pa mbledhur të dhëna shtesë dhe 
këndvështrime të ndryshme nga komuniteti apo ambienti i të liruarit me kusht. Madje, 
nga rastet individuale të analizuara rezulton se takimet me të liruarin me kusht nuk 
janë konsistente dhe shpeshherë në disproporcion me periudhën sprovuese. 

Kështu, i liruari me kusht A.B. ka qëndruar në periudhën sprovuese për gati 8 muaj, 
gjatë të cilës me SHSK ka mbajtur jo më shumë se 4 takime. Ndërkaq, i liruari me kusht 
A.S. ka qëndruar nën mbikëqyrje për të njëjtën periudhë kohore, por gjatë kësaj 
periudhe me të janë mbajtur gjithsej 12 takime. Kurse B.U. ka qëndruar për vetëm një 
muaj më pak nën mbikëqyrjen e SHSK-së dhe ka mbajtur 8 takime. 

V.H., një tjetër rast i analizuar, për periudhën sprovuese prej 10 muajsh ka mbajtur 
gjithsej 11 takime me zyrtarin sprovues. Ndërsa i liruari R.B. ka qëndruar në periudhën 
sprovuese për 4 vite e gjysmë dhe ka mbajtur plot 82 takime. 

17 Ligji për Shërbimin Sprovues, i qasshëm në linkun -  https://gzk.rks-gov.net/ActDetail.aspx?ActID=61156

